
FEDERATA E SHENJËTARISË SPORTIVE E KOSOVËS 

SPORTSKA STRELJAČKA FEDERACIJA KOSOVA 

KOSOVO SHOOTING SPORT FEDERATION  
Adresa: Rr. Agim Ramadani Nr. 43 Shtëpia e Sporteve Prishtinë, Kosovë. 

Tel.Fax: ++381 (0) 38 244 473, mobil:  

Prot.Nr:046/2026                                                                                  Prishtinë, 13.03.2026   

PROCESVERBAL 

i Mbledhjes së Këshillit Drejtues të Federatës së Shënjëtarisë Sportive të Kosovës (FSHSK) 

Prishtinë, 19.02.2026 

Ora: 16:00 

Vendi: Zyra e FSHSK-së, Prishtinë / Platforma Zoom 

Në bazë të nenit 21 të Statutit të Federatës së Shënjëtarisë Sportive të Kosovës (FSHSK), më datë 

19.02.2026, duke filluar nga ora 16:00, u mbajt mbledhja e radhës e Këshillit Drejtues të 

FSHSK-së. 

Mbledhja u zhvillua në formë hibride, ku pjesa më e madhe e anëtarëve morën pjesë online 

përmes platformës Zoom, ndërsa Kryetari i FSHSK-së dhe Sekretari i Përgjithshëm morën 

pjesë fizikisht në zyrat e Federatës në Prishtinë. 

Pjesëmarrës në mbledhje: 

1. Gëzim Hazrolli – Kryetar i FSHSK-së (fizikisht) 

2. Agron Jusufi – Anëtar i KD (online) 

3. Arben Rustemi – Anëtar i KD (online) 

4. Fehmi Berisha – Anëtar i KD (online) 

5. Urata Rama-Gagica – Anëtare e KD (online) 

Në mbledhje mori pjesë edhe: 

Baki Azemi – Sekretar i Përgjithshëm i FSHSK-së (fizikisht) 

Munguan: 

 Shpend Gagica – Anëtar i KD 

 Behgjet Shala – Anëtar i KD 

Të cilët nuk morën pjesë në mbledhje as fizikisht dhe as në mënyrë online. 

Procesverbalin e mbajti: 

Baki Azemi 

 

Rendi i ditës 

1. Miratimi i procesverbalit nga mbledhja e kaluar 

2. Miratimi i dokumenteve për Kuvendin e Punës së FSHSK-së 

3. Shqyrtimi dhe miratimi i Raportit Vjetor të Punës për vitin 2025 

4. Shqyrtimi dhe miratimi i Raportit Financiar për vitin 2025 

5. Shqyrtimi dhe miratimi i Planit të Punës dhe Planit Financiar për vitin 2026 

6. Shqyrtimi dhe miratimi i Kalendarit të Garave për vitin 2026 

7. Shqyrtimi i raportit të Sekretarit të Përgjithshëm për klubet e pezulluara 

8. Të ndryshme 

 

Zhvillimi i mbledhjes 

Pika 1 

Procesverbali nga mbledhja e kaluar u shqyrtua nga anëtarët e Këshillit Drejtues dhe u miratua 

unanimisht. 

Pika 2 

U shqyrtuan dokumentet për Kuvendin e Punës së FSHSK-së. Pas diskutimeve, dokumentet u 

miratuan me shumicë votash dhe u vendos që të procedohen për miratim në Kuvend. 

Pika 3 

U shqyrtua Raporti Vjetor i Punës për vitin 2025. Pas diskutimeve nga anëtarët e Këshillit 

Drejtues, raporti u miratua me shumicë votash. 

Pika 4 

U shqyrtua Raporti Financiar për vitin 2025. Pas diskutimeve dhe sqarimeve të dhëna, raporti 

financiar u miratua nga anëtarët e Këshillit Drejtues. 

Pika 5 

Shqyrtimi dhe miratimi i Planit të Punës dhe Planit Financiar për vitin 2026 

U shqyrtua Plani i Punës dhe Plani Financiar për vitin 2026. 



Anëtari i Këshillit Drejtues, Agron Jusufi, paraqiti disa propozime për plotësimin dhe 

përmirësimin e planit financiar, të cilat u diskutuan nga anëtarët e Këshillit Drejtues. 

Gjatë diskutimit u trajtua edhe çështja e fondeve nga ISSF në kuadër të granteve zhvillimore, ku u 

informua se Federata ka përfituar një grant në vlerë prej 20,000 euro nga ISSF Development Fund. 

Këshilli Drejtues shqyrtoi këtë çështje dhe miratoi pranimin e grantit, i cili do të përdoret në 

përputhje me rregullat dhe programet zhvillimore të ISSF-së për zhvillimin e sportit të shenjëtarisë 

në Kosovë. 

Po ashtu u diskutua që në Planin e Punës të përfshihet një shtyllë e veçantë për bashkëpunim 

ndërkombëtar, si dhe një rresht për aktivitete promovuese të sportit të shenjëtarisë në shkolla, me 

qëllim të zgjerimit të bazës së sportistëve të rinj. 

Pas diskutimeve, Plani i Punës dhe Plani Financiar për vitin 2026 u miratuan, duke marrë parasysh 

propozimet dhe plotësimet e paraqitura gjatë mbledhjes. 

Pika 6 

Shqyrtimi dhe miratimi i Kalendarit të Garave për vitin 2026 

U shqyrtua Kalendari i Garave për vitin 2026. 

Kryetari i FSHSK-së theksoi se në kuadër të zhvillimit të mëtejmë të sportit dhe zgjerimit të 

bashkëpunimit ndërkombëtar, ekziston mundësia që të organizohet ndonjë garë e përbashkët me 

Federatën Shqiptare të Qitjes. 

Anëtari i Këshillit Drejtues, Agron Jusufi, propozoi që të shqyrtohet edhe mundësia e 

bashkëpunimit dhe organizimit të aktiviteteve të përbashkëta me Federatën e Sportit Shkollor dhe 

me Federatën Turke të Qitjes. 

Kryetari theksoi se këto aktivitete mund të përfshihen në kalendar dhe të përshtaten me vendim të 

Këshillit Drejtues në të ardhmen, varësisht nga marrëveshjet dhe mundësitë e bashkëpunimit. 

Pas diskutimeve, Kalendari i Garave për vitin 2026 u miratua, me mundësinë e plotësimeve të 

mëvonshme me vendim të Këshillit Drejtues. 

Pika 7 

Raporti i Sekretarit të Përgjithshëm për gjendjen e klubeve të pezulluara 

Kryetari i FSHSK-së prezantoi dhe elaboroi në mënyrë kronologjike raportin lidhur me gjendjen e 

klubeve të pezulluara, duke përmbledhur zhvillimet kryesore që nga vendimi i Këshillit Drejtues i 

datës 31.01.2025 për pezullimin e klubeve që nuk kanë marrë pjesë në Kuvendin Zgjedhor. 

Nga raporti rezulton se klubet “Dardania” dhe “Hajvalia” kanë ndërmarrë hapat e kërkuar për 

harmonizimin e dokumentacionit dhe për rikthimin në aktivitetet e Federatës. 



Ndërsa klubet “Zenel Hajdini” dhe “Besim Mala – Murrizi” nuk kanë përmbushur obligimet 

statutare dhe nuk kanë treguar interesim për rikthim në aktivitetet e Federatës deri në afatin e 

përcaktuar. 

Gjithashtu u diskutua edhe për përfshirjen e Klubit “Polici” në veprimet dhe paditë e paraqitura 

nga grupi i klubeve. 

Gjatë diskutimit, Fehmi Berisha theksoi se përfaqësuesi i klubit “Zenel Hajdini”, z. Afrim Hajdari, 

është shprehur i gatshëm për të nënshkruar deklaratën për respektimin e vendimeve të Federatës 

dhe për kthimin në aktivitetet e saj. 

Me këtë rast, Kryetari i Federatës zhvilloi një bisedë telefonike direkte me z. Afrim Hajdari, i cili 

konfirmoi se deklarata është nënshkruar dhe do të dorëzohet në Federatë ose përmes emailit. 

Po ashtu, Agron Jusufi zhvilloi një bisedë telefonike me z. Lulzim Mala nga Klubi “Besim Mala – 

Murrizi”, i cili në parim u pajtua që të nënshkruaj deklaratën përkatëse. 

Këshilli Drejtues vendosi që deklarata përkatëse t’u dërgohet klubeve “Zenel Hajdini” dhe “Besim 

Mala – Murrizi” për nënshkrim, me qëllim të hapjes së rrugës për procedimin e dokumenteve dhe 

pjesëmarrjen e tyre në Kuvendin e Punës së FSHSK-së. 

Në të kundërtën, u theksua se në rast të mos përmbushjes së këtyre obligimeve, Këshilli Drejtues 

do t’i propozojë Kuvendit përjashtimin e klubeve përkatëse, në përputhje me Nenin 13 të Statutit të 

FSHSK-së. 

Vendime lidhur me Kuvendin e Punës 

Këshilli Drejtues vendosi që Kuvendi i Rregullt i Punës i FSHSK-së të mbahet: 

21.03.2026 

 Ora 17:30 

Hotel Sirius, Prishtinë 

U vendos që ftesat dhe materialet për Kuvend t’u dërgohen klubeve anëtare menjëherë, në 

përputhje me afatin statutor prej një muaji. 

Ndërsa për klubet “Zenel Hajdini” dhe “Besim Mala – Murrizi”, ftesat do të dërgohen pas 

nënshkrimit dhe dorëzimit të deklaratave përkatëse. 

Çështje organizative 

Anëtari i KD-së Agron Jusufi propozoi që për funksionin e sekretarit organizativ / nënpunësit, të 

kërkohen propozime nga klubet anëtare, duke u dhënë një afat prej një jave për dorëzimin e 

propozimeve. 

. 



Pika 8 – Të ndryshme 

Në këtë pikë u diskutua për për procedurat organizative të garave dhe për përgatitjet për aktivitetet 

e planifikuara gjatë vitit 2026. 

 

Mbledhja përfundoi në ora 17:05 

Procesmbajtësi: 
Baki Azemi 

Sekretar i Përgjithshëm i FSHSK-së                                                                                                                

                                                                                                         Kryetari i FSHSK-së 

               Gëzim Hazrolli 


